
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR CAKTIMIN E NJËSIVE ADMINISTRATIVE KU DO TË KRIJOHEN 
SELITË E KZAZ-VE PËR ZGJEDHJET PËR ORGANET E QEVERISJES VENDORE TË DATËS 21.06.2015
Komisioni Qendror i Zgjedhjeve, në mbledhjen e tij të datës 7.04.2015, me pjesëmarrjen e:

Anëtare
shqyrtoi çështjen me:

OBJEKT:
Për caktimin e njësive administrative ku do të krijohen selitë e KZAZ-ve për zgjedhjet për organet e qeverisjes vendore të datës 21.06.2015. 
BAZA LIGJORE:
Neni 23, pika 1 germa “a”, i Ligjit nr.10019, datë 29.12.2009 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike,
V Ë R E N:

Kodi Zgjedhor i Republikës së Shqipërisë, në nenin 93, pika 1 dhe 2,  përcakton kriteret që duhet të plotësojnë ambientet, për krijimin e selive të  KZAZ-ve. Për përzgjedhjen  e njësive administrative ku do të krijohen selitë e KZAZ-ve, krahas eksperiencës së proceseve zgjedhore të mëparshme, vlerësohen lehtësitë logjistike të transportit rrugor, distanca nga qendrat e votimit. Si vendndodhje për krijimin e selive të KZAZ-ve, kryesisht janë përzgjedhur njësitë më të mëdha administrative dhe që janë të pozicionuara në qendër të Zonës së Administrimit Zgjedhor. 
PËR KËTO ARSYE:
Komisioni Qendror i Zgjedhjeve, mbështetur në nenin 23, pika 1 germa “a”, të Ligjit nr.10019, datë 29.12.2009 “Kodi Zgjedhor i Republikës së Shqipërisë”, i ndryshuar,
V E N D O S I:
1. Për zgjedhjet për organet e qeverisjes vendore të datës 21.06.2015,  selitë e KZAZ-ve të krijohen në njësitë administrative sipas përcaktimeve në lidhjen 1,  bashkëlidhur këtij vendimi.

2. Ky vendim hyn në fuqi menjëherë

